
YN BRESENNOL: Y Cynghorydd Alun Thomas [Cadeirydd] 

Y Cynghorydd James Adams Cyngor Sir Penfro 

Y Cynghorydd Ellen ap Gwynn Cyngor Sir Ceredigion 

Y Cynghorydd Gareth Jones Cyngor Sir Gâr 

Y Cynghorydd Barri Thomas Cyngor Sir Powys 

Mr Mark James Prif Weithredwr Arweiniol – ERW 

Mr Eifion Evans Cyfarwyddwr Arweiniol – ERW  

Ms Betsan O’Connor ERW – Rheolwr Gyfarwyddwr  

Ms Bronwen Morgan Cyngor Sir Ceredigion 

Mr Jeremy Patterson Cyngor Sir Powys 

Mr Ian Westley Cyngor Sir Penfro 

Mr Aled Evans Cyngor Bwrdeistref Sirol Castell-nedd Port 
Talbot 

Mr Jonathan Haswell Cyngor Sir Penfro (Swyddog A151 ERW) 

Mr Matthew Holder ERW 

Mr Geraint Rees Llywodraeth Cymru  

Ms Elin Prysor Cyngor Sir Ceredigion (Swyddog Monitro ERW) 

Mr Jeremy Saunders Swyddfa Archwilio Cymru 

Ms Chris Sivers Dinas a Sir Abertawe 

Mrs Michelle Evans Thomas Cyngor Sir Gâr (Gwasanaethau Democrataidd) 

1. YMDDIHEURIADAU AM ABSENOLDEB 

Cafwyd ymddiheuriadau am absenoldeb gan y Cynghorydd E. Dole (Sir Gâr), Mr 
Chris Llewelyn (CLlLC) a Jo Hendy (ERW). 

2. PENODI CADEIRYDD AC IS-GADEIRYDD 

Cyfeiriwyd at y ffaith bod Cyfansoddiad y Cydbwyllgor (Cytundeb Cyfreithiol) yn ei 
gwneud yn ofynnol i'r Cadeirydd a'r Is-gadeirydd gael eu penodi yn y cyfarfod cyntaf 
ar ôl 31 Awst 2016, a gan nad oedd yr etholiadau ond ychydig fisoedd i ffwrdd, 
awgrymwyd y dylai'r Cyfansoddiad gael ei ddiwygio i'w gwneud yn ofynnol bod y 
Cadeirydd a'r Is-gadeirydd yn cael eu penodi ym mis Mai ym mhob blwyddyn 
berthnasol.  

CYTUNWYD i ddiwygio'r Cyfansoddiad i'w gwneud yn ofynnol bod y 
Cadeirydd a'r Is-gadeirydd yn cael eu penodi ym mis Mai ym mhob blwyddyn 
berthnasol.  

3. PENODI PRIF WEITHREDWR ARWEINIOL 

CYTUNWYD bod Mr Mark James yn cael ei benodi'n Brif Weithredwr Arweiniol 
ar gyfer y cyfnod 2016-2018.  

4. PENODI CYFARWYDDWR ARWEINIOL  

CYTUNWYD bod Mr Aled Evans yn cael ei benodi'n Gyfarwyddwr Arweiniol ar 
gyfer y cyfnod 2016-2018.  

5. DATGANIADAU O FUDDIANT PERSONOL 

Ni chafwyd unrhyw ddatganiadau o fuddiant personol 

6. COFNODION – 10 MEHEFIN 2016  

Nodwyd nad oes "e" ar ddiwedd cyfenw'r Cynghorydd Ellen ap Gwynn.  
 
Cyfeiriodd y Swyddog Monitro at gofnod 6 – Trefniadau Dirprwyo – ac eglurodd: 
y cafwyd cytundeb ar y trefniadau dirprwyo o ran y materion canlynol: 
 
- Fformiwla ddosbarthu y Grant Gwella Addysg  
- Grantiau Llywodraeth Cymru ychwanegol ad hoc, yn amodol ar ychwanegu'r 

geiriau "ffrydiau cyllido llai" 

Fodd bynnag, ni chafwyd cytundeb o ran y materion canlynol:  
 
- CLGau â phartneriaid o fewn Awdurdodau Lleol ERW 
- Gwneud penderfyniadau brys y tu allan i gylch cyfarfodydd y Cydbwyllgor 
 
oherwydd y bwriad oedd y byddai adroddiad pellach yn cael ei gyflwyno i'r 
Cydbwyllgor ar 15 Gorffennaf 2016 o ran y materion hyn.  
 
CYTUNWYD i lofnodi yn gywir gofnodion y cyfarfod a gynhaliwyd ar 10 
Mehefin 2016, yn amodol ar y diwygiadau a nodir uchod.  

7. COFRESTR RISGIAU 

Dosbarthwyd copi o'r Gofrestr Risgiau i' Cydbwyllgor. Roedd yn nodi'r prif risgiau yn 
y meysydd Corfforaethol, Ariannol a Gwella Ysgolion, gyda'r nod o helpu ERW i 
gyflawni ei amcanion, gwneud defnydd effeithiol o adnoddau, a chyflawni'r 
deilliannau a fwriedir.  
 
Roedd ERW wedi nodi'r broses o gymryd camau i leihau a rheoli risgiau rhwng yr 
Awdurdod Lleol a'r rhanbarth fel maes allweddol i'w gryfhau ac y dylid adeiladu ar y 
sefyllfa bresennol.   
 
Cynghorodd y Rheolwr Gyfarwyddwr y Pwyllgor y byddai angen cynnwys y 
newidiadau diweddar a gynigiwyd gan Lywodraeth Cymru, ac y byddai'r diwygiadau 
angenrheidiol yn cael eu gwneud cyn gynted ag y byddai adroddiad  Estyn yn cael 
ei gyhoeddi.  
 
Dywedodd y Cyfarwyddwr Arweiniol wrth y Pwyllgor fod y Bwrdd Gweithredol wedi 
cytuno, yn ei gyfarfod yn gynharach y diwrnod hwnnw, i ysgrifennu at Lywodraeth 
Cymru er mwyn mynegi pryder am y mater Cap9/Lefel 2 ac i ofyn am eglurhad. 
Roedd ERW wedi bwriadu defnyddio Cap 9 fel y prif ddangosydd ar gyfer y dyfodol; 
fodd bynnag, roedd LlC wedi cyhoeddi'n ddiweddar ei bod yn mynd yn ôl i Lefel 2. 
Ni chafwyd unrhyw ymgysylltu na thrafodaeth, dim ond penderfyniad unochrog gan 
Lywodraeth Cymru.  

Dywedodd wrth y Pwyllgor hefyd y cafwyd adolygiad o'r mesurau o fewn 
Bagloriaeth Cymru a oedd yn tanseilio gwerth rhifedd yn llwyr, ac y byddai'r 
mesurau hyn, yn anochel, yn mynd â ni'n gwbl groes i'r cyfeiriad yr oedd Donaldson 
yn ceisio mynd â ni, h.y. wedi'u hail-alinio â PISA, a fyddai'n risg i'r system addysg 
yn ei chyfanrwydd. Cytunodd y Bwrdd Gweithredol i ychwanegu'r mater hwn at y 
Gofrestr Risgiau ac i ysgrifennu at Lywodraeth Cymru i ofyn am ddeialog estynedig 
arno.  
 
Cyfeiriwyd at yr anawsterau sy'n cael eu profi o ran recriwtio arweinwyr ysgolion, ac 
eglurodd y Rheolwr Gyfarwyddwr fod hyn yn parhau i fod yn her fodd bynnag, roedd 
ganddynt gyfres gyfan o strategaethau ar waith ac roeddent yn gweithio gyda 
rhanbarthau eraill i geisio goresgyn y broblem hon.  
 
CYTUNWYD i gael a derbyn yr adroddiad. 

8. LLYTHYR GAN Y PWYLLGOR CRAFFU  

Dywedwyd wrth y Cydbwyllgor fod Cadeiryddion ac Is-gadeiryddion Pwyllgorau 
Craffu Addysg y chwe Awdurdod Lleol wedi dod ynghyd yn Abertawe ar 11 Mawrth 
2016 ar gyfer eu seminar ar y cyd a gynhelir ddwywaith bob blwyddyn.  
 
Yn y cyfarfod, roedd y grŵp wedi adolygu Cynllun Busnes ERW ar gyfer 2016/19 ac 
wedi ystyried safonau a chategoreiddio ledled y rhanbarth. Roedd hefyd wedi 
rhannu cynlluniau gwaith y pwyllgorau craffu, ac o'r trafodaethau hyn daeth nifer o 
faterion cyffredin i'r amlwg. Cafodd y rhain eu dosbarthu er mwyn i'r Cydbwyllgor eu 
hystyried, ynghyd â'r argymhellion canlynol:  

 
(1) Bod y Cydbwyllgor yn darparu eglurhad ysgrifenedig am gapasiti ymgynghorwyr 

her ledled y rhanbarth. Yn benodol, a yw'r holl Awdurdodau Lleol yn gweithio i'w 
llawn gapasiti o ran nifer yr Ymgynghorwyr Her sydd ganddynt? 

(2) Bod y Cydbwyllgor yn adolygu'r ffordd y darperir canlyniadau categoreiddio i 
rieni. Roedd y grŵp yn pryderu bod y sylw presennol yn y cyfryngau yn achosi 
gofid diangen i rieni pan fyddai eu hysgol wedi cael ei gosod mewn categori is. 

 
Dywedodd y Rheolwr Gyfarwyddwr wrth y Pwyllgor ei bod wedi drafftio ymateb i'w 
gymeradwyo.  
 
CYTUNWYD I  
 
8.1     gael yr adroddiad; 

8.2    cymeradwyo'r llythyr ymateb drafft. 

9. DATGANIADAU ARIANNOL ERW AR GYFER 2015-16 

 
Croesawyd Mr Jeremy Saunders, Swyddfa Archwilio Cymru i'r cyfarfod gan y 
Cadeirydd.  
 
Cafodd y Cydbwyllgor Ddatganiad o Gyfrifon ERW 2015-16, adroddiad ISA260 
Swyddfa Archwilio Cymru, a barn yr archwiliad i'w hystyried.  
 
Llongyfarchodd y Cadeirydd y swyddogion ar adroddiad ardderchog.  
 
CYTUNWYD  
 
9.1 i gymeradwyo Datganiad o Gyfrifon ERW ar gyfer 2015-16; 
 
9.2 i gael copi o ISA260 Swyddfa Archwilio Cymru a barn yr archwiliad; 
 
9.3 i dderbyn Datganiad Llywodraethu Blynyddol 2015-16. 

10. DIWEDDARIAD GAN Y CYFARWYDDWR ARWEINIOL A'R RHEOLWR 
GYFARWYDDWR 

 10.1  RECRIWTIO ATHRAWON A PHENAETHIAID 

 Rhoddodd y Rheolwr Gyfarwyddwr ddiweddariad i'r Pwyllgor ar y sefyllfa bresennol 
o ran y Cytundeb Lefel Gwasanaeth ar gyfer Cyfathrebu rhwng ERW a Chyngor Sir 
Gâr. Roeddent yn rhoi sylw i forâl a chadw staff, ac roedd ganddynt gefnogaeth yr 
undebau athrawon. Roeddent yn rhoi sylw i strategaethau, a hynny ar lefel 
genedlaethol a lleol, er mwyn ceisio annog pobl i ymgeisio. 

 CYTUNWYD i ymrwymo i gydweithio â'r Awdurdodau Lleol eraill i dderbyn y 
Cytundeb Lefel Gwasanaeth.  

10.2  ADOLYGU CYNNYDD – CYFLWYNO'R SYSTEM HUNANWELLA I 
YSGOLION  

 Rhoddodd y Rheolwr Gyfarwyddwr ddiweddariad i'r Pwyllgor ar yr adolygiad o 
gynnydd o ran cyflwyno'r System Hunanwella i Ysgolion. Roedd y rhanbarth wedi 
gweithio'n galed iawn tuag at ddatblygu rhwydwaith ar gyfer y System, ac roedd 
sylw'n cael ei roi ar y pryd i le'r oedd angen adnoddau mewn ysgolion. Roedd yr 
adolygiad wedi esgor ar rai argymhellion defnyddiol iawn, ac roedd yr arwyddion 
cynnar yn dangos bod y rhanbarth yn cymryd camau i'r cyfeiriad cywir tuag at 
System Hunanwella i Ysgolion.  

 

Llofnod:                   Dyddiad:  ___________________ 

    CADEIRYDD 


